
Israel-i Gaza nung Hamas
commander ka tepset

India aser Mongolia na tsüngda
tayimtsü senzü tenzükogo

Nagaland Police-i e-Challan aser eSuraksha tenzüker

Dimapur, September 29, 2026
(TYO): Nagaland Police-i digital
maparen ana-  e-Challan aser
eSuraksha tenzükogo aser iba ya
traffic ketdangsüba aser police
grievance redressal system tajungba
akümtsü nükjidong nung lir.

"Item mapa ajanga police
system nung tashishitsü kanga
malitsü aser public asoshi mapa
tezübaba kümdaktsütsü anungji
sensotemi  digital platforms
tasentem akokba tashi amshitsü
ayongzüker" ta Nagaland DGP
Rupin Sharma-i ashi.

e-Challan system ya National
Informatics Centre (NIC) ajanga
yanglu aser Government of India
indang Parivahan portal den
sendaktepa lir. Iba ajanga gari
anirtemi traffic fines cash
magütsütsü saka QR codes aser
PhonePe, Google Pay aser BHIM
amala payment platforms ajanga
agütsütsü.

Motor Vehicles Act kübok
tashi agüja aliba police
ketdangsür ajak Nagaland

Nagaland Governor-i lanurtem
dang skills renloktsü ayongzüker

ajungalen e-Challan system nung
dendaktsüogo. Iba system ajanga
police-i traffic violations indang
osang metettsü, aser iba nung
senchi meshiba police
ketdangsür, anogo, gari aser kechi
atema ajak metettsü ta DGP
Sharma-i ashi.

Nagaland Police-i challans aser
receipts indang physical hard
copies magütsütsü aser system-i
SMS ajanga yoktsü mesüra
download asütsü angutsü ta paisa
ashi.

Gari anishirtem ajaki
tekaratiba nung traffic fines
menoktsü ayongzüker kechiyong
senchi memenokbaji Parivahan
system nung ayutsü aser gari
belenba mesüra yokdokba nung
tetsükdaktsü ajurutsü akok ta
paisa metetdaktsüogo.

Tanü Nagaland Police-i
tenzükba mapa tanabuba
eSuraksha ajanga nübortemi
tesem mashi ka nungi Nagaland
Police tsüngdang ken o mesüra
osang agütsütsü akok. Iba

system ajanga Nagaland adena
orr alirtemia state nung atalokba
indang osang agütsütettsü ta
DGP Sharma-i ashi.

Nisungtemi maitsü metetdakja
mesüra miimbanga yur ken o tem
benoktsü akok. Ajisüaka maitsü
miimshia ken o benokertemi
bushisüngdang indang osang
mangutsü ta paisa ashi.

DGP Rupin Sharma-isa tanga
digital maparen ana indang
lemsatep aser itemji tenant-landlord
registration system aser hotel
occupancy registration system lir.

Iba system ana ya Nagaland
nung küm ka shi benshia arudar
anungji ki kiburtem aser talirtemi
tenant-landlord platform ajanga
register asütsü aser hotel temi
hotel occupancy system ajanga
anenzüker tenüngtem register
asütsü ayongzüker ta paisa ashi.

Nagaland Police-i public lenjii
arua, tashishitsü malitsü aser
tebilemtsü khuret bena digital
maparen pezü tenzükogo ta DGP
Sharma-isa metetdaktsü.

Kohima, September 29, 2026
(TYO): Nagaland nung lanurtemi
sorkar mapa nung dang
merangloki entrepreneurship
aser tanga mapatem atema skills
renloktsüla ta Governor Nand
Kishore Yadav-i ashi.

"Lanur shiai sorkar mapa
mengutettsü. Anungji asenoki
lenmang aser maongka tasentem
bushitsüla" ta Governor Yadav-i
Indira Gandhi Stadium nung
State Level Youth Festival 2026
nung ashi.

"Tanü skill angazükbaji taküm
piyong atema tagitsü asütsü,
mapa, entrepreneurship aser
rongsenketzüng tsütsü sadema
alitsü atema maongkatem
lapoktsütsü" ta pai ashi.

"Skills ya classroom nung
dang masü saka renemshiba,
ajangshiba, mentorship aser
meranga inyakba ajanga

angazüker" ta Yadav-isa ashi.
"Youth Resources and Sports

Department-i athletes atema
skill-based economic sustenance
mapa tenzüka lir. Iba kübok
athletes 80 tashi crochet,
floristry, pickle-making, baking
aser mobile repairing dena
alternative skills indang training
agütsüogo" ta paisa ashi.

"State Sports Academy nung
kaketshirtemi yanglutetba
handmade products aser creative
works angudang ni kanga pelar"
ta Yadav-isa shisem.

"Asenok oshi, inyaksangshi
aser sobaliba balala süaka, asenok
ajak Nagaland ka aser India ka
nung shilem lir. Anungji district
balala nungi shilem agirtem
tsüngda medemer yimtepang
aser kati ka nungi
angazüktepang" ta Governor
Yadav-isa ayongzük.

Mokokchung, 29th September
(TYO): Ne dak HIV keta aliba-
maliba metettsübaji nai tendang
nung dang jangjatsü. Anungji, na
ratamata-a malitsü atema yakta
tetendangbaji tajungba. Iba o ya
ART Centre IMDH, Mokokchung,
Senior Medical Officer, Dr.
Temsumenla Longkumer-i 29th
September nü Fazl Ali College Red
Ribbon Club-i kaketshirtem atema
ayongba HIV/AIDS indang
shisatokden sentong ka nung
jembidang metetdaktsü.

India nung HIV tashitak kanga
rena aoba rongnung nütsüng
yongsük medemdangra,
Mizoram state ya tematiba
jenjang nung lir aser Nagaland
tanabuba jenjang nung lir, ta
metetdaktsü. Mekümdangra kopi
meli-i asenoki Mizoram
alemdanga aotsü menua maka, ta
tekümdangtsü ka lemsatep.

Lai HIV/AIDS tashitak
menaba tera lemsatepdang,
mezüngbuba nung - ibai tetsür o
tebur/tebur o tebur shi nung
medemba nungi teimba ataloker.
Tanabuba nung - mozü achirtem
rongnung ajem (syringe needle)
melentepa amshiba nungia
menar. Tasembuba nung - HIV
aketer tetsü-i kinü tanur nem
menaloktsüba, aser pezübuba
nung - HIV keta alir nungi zübu
mesüra azü (blood) agiba ajanga
menaba kulitem metetdaktsü.

Laisa HIV agi nisung ka dak

atongdang timtem balala ajuruba
aser shirang balala agi menepba
indang kuli kar lemsatep. HIV
mesen agi koda asen temang
kümzükba/anükba koba dang
"immune system" ta ajar, ibaji
tashimait-i kümdaktsür aser
meilong tepseter, ta ashi.

Akhi mapangbo HIV agi tongra
joko tasütsüba dang liasü, saka
tanü medical science tejakleni
aoba ama, HIV aketbaji yakta
puteta treatment shitak agia
antiretroviral therapy (ART) mozü
chira, tangar den arishi kasasa
liteter, ta kuli dena ashi. ART mozü
ya sarkari angati agütsür aser item
mozüji ART centre-tem nung
angutsü. Nagaland nunga district
teimba ka nung joko ART centre
amenoka lir.

Aji oda, "HIV tashitak ya tang
tashibo taneptsü mozü maka
saka ibai ART mozü ajanga
anepaluteter. Aji saka, ART mozü
yabo tanga mozü ama masü
taküm piyong achitsüla", ta lai
metetdaktsü. "ART mozü yabo
khenkhen chili aser khenkhen
machi toktsüli ta süra, mozü jagi
ne temang mapa meinyaki
akümtsü, anungji, mapang shitak
nung anogoshi achitsüla", ta laisa
shisem.

Laisa inyakdaktsünüba o kar
lemsatepdang, "ne dak HIV keta
ali mali? Metettsü atemaji nai
tetendangba agi nungdang
jangjatsü, anungji, ratamata

malitsü asoshi yakta
tendangtsüla", ta ajungshi.

"Ne dak HIV aketba putetra
imlibilema miimshia meyui ner
kinungtsü, kinungbu, pei
tedongtechi (partner) dang ochi
shia ashitsüla aser parnokjia anir
arua HIV ji aket-maket tendanga
treatment tenzüktsüla", ta ashi.

"Nisung aikadi HIV puteter
külen tejashi nung temesepba
chiyungtsü nung amdaker, item
nisungji aiben HIV agi masü saka
tanga tashitak agi meneper asürtema
ajangshiogo", ta lai ashi. Ano
"shisatsü tamajungeribo tangar aika
nem menaloktsütsü meranger", ta
laisa tekümdangtsü olen ka ashi.

Yimya agi school aser higher
secondary nung yabo tazüokba
balaka nung ayur, saka tanübo
nenok ya college nung
ajemokogo. Nenok pungmang
tulu yur yangi shisa aneti arua
alitsü aser tsüraburtemia nenok
dak teimla tulu lir, ta lai ashi. Tang
ya nenok tebenjem mapang
asünung, nenok dangi tatidang
aikadi semdangtsü aser
temelenshi aika nenoki
ajangshitsü aser anogotem
tamajung lir. Anungji, kanga
kümdanga alitsüla merangang,
aser shi medemba ya asenok
mesoittet, anungji, HIV aser tanga
tashitak balala nungi kümzüka/
jenbua alitsü asoshi lenmang
tajungtibaji condom amshitsüla,
ta laisa ayongzük.

Tendang nung dang HIV aket-maketbaji metettsü: Dr. Temsumenla

Dimapur, September 29, 2026
(TYO): Sumi Hoho-i Centre
sorkar dang Naga yimten latettsü
ayongzükba den Vande Mataram
amshiba dak sendakba nung
tamangba yimsü tsütsü
tebilemtsütem agizüktsü
metetdaktsüogo.

Nagaland Governor Nand
Kishore Yadav-i Hombarnü
Zunheboto district headquarters
semdangdang item takhangba
aliba shidi ka agütsü.

August 3, 2015 nü Centre
aser NSCN-IM tsüngda
Framework Agreement sign
sütepba aser November 17,
2017 nü Working Committee of
Naga National Political Groups
den Agreed Position sign sütepba
nung ajemdaker Centre-i Naga
yimten maparen tejakleni bener
aotsü ayongzüker ta Sumi Hoho-
i ashi.

Onoki National Song Vande
Mataram aser national symbols
ajak akhümtsübur saka iba ken
tekong kar nung tamangba
yimsü dak sendakba keta aliba
atema tebilemtsü abener ta

parnokisa ashi.
Item tamangba yimsü nung

ajemdakba kenjang ya tanga
tamangba yimsü amangertem
aser talisa Khristantem den
meputep aser magizüker. Anungji
onoki Vande Mataram
akhümtsübur saka iba National
Song dak sendakba official
protocols latetba nung tanga
tamangba yimsütem asoshi
bilemtsütsü ayongzüker ta Sumi
Hoho-isa ashi.

Sumi Hoho-isa Zunheboto
nung Hezukhu Memorial District
Hospital yipden 75 aliba nungi 100
ulushitsü metetdaktsüogo.
Parnokisa doctors aser nurses
peria mapa lemzüktsütsü aser
nüngdakba mozü, medical
equipment aser diagnostic
facilities agütsütsü
metetdaktsüogo.

Showuba-Pangsha East-West
Corridor ajanga Zunheboto nungi
Shamator tsütsü süitsü aser iba
mapatong ajanga Nagaland nung
western, central aser eastern
tesemtem tajungba sendakteptsü
ta Sumi Hoho-isa ashi.

Sumi Hoho-i Centre den Naga yimten ken o
aser Vande Mataram tebilemtsü lemsatep

September 29, 2026 nü Nagaland Governor Nand Kishore Yadav-
i Indira Gandhi Stadium nung State Level Youth Festival 2026
tenzüktsüdang agiba noksa ka angur.

Dimapur, Rongjui/Sept. 29
(TYO): Fazl Ali College-i
Government Polytechnic
Mokokchung den lungjemer
September 28, 2026 nü FAC
Conference Hall nung
tesayurtem atema 'AI Tools
Training for Teachers' sentong
ayongzüka liasü.

Shisaluyim nung AI shilem
tulu agiba indang tesayur nem
angatetdaktsütsü aser
shisaluyim nung AI tools
tajungtiba nung amshitsü asoshi
shisatsü aser skills agütsütsü
nükjidong nung iba sentong ya
ayongzüka liasü.

FAC principal, Dr. I Wati
Imchen-i AI indang tatem maka
jembiba nung iba sentong ya

FAC nung tesayur tem asoshi AI Tools Training ayongzük

tetenzüker alitsü, aser AI agi
educational environment
amokbanger aliba mapang
tesayur nem kanga agütsünüa
aliba training ka lir ta ashi.

Government Polytechnic
Mokokchung nungi shisalen
sayur Er. Ngangsham N
Chemdok, Er. Neisakienuo
Nelly Yhome, Er. Benjamin
Chophy, aser Er. Azhove Tetseo
nungeri session pongu lemsar
agi, shirnok Government
Polytechnic Mokokchung
principal Er. Lanusenla
Longkumer-i meina arua liasü.

Talisa shisaluyim nung
Artificial Intelligence amshiyim
tesayur nem angatetdakja, ajaki
kanga bulua amshiba AI tools

aser platforms indang
metetdakja lesson planning
nung aser teaching, learning
materials yangluba AI ajanga
yariba indang sayutsü nükjidong
yur training sentong ya yanglu.

Iba den presentation
yangluba nung AI amshiba aser
shisaluyim nung AI amshitsü
maongka aser tatakzük indang
sensaksemtsü maongka agüja
liasü.

Iba mapang hands on training
tajung ka agüja tesayurtem
digital tajungba nung
amshitettsü sayua liasü. Iba
sentong ya Bendangsenla,
Assoc. Professor & IQAC Co-
ordinator lenisüba nung agia
liasü.

Dimapur, Rongjui/Sept. 29
(TYO): Directorate of Health
and Family Welfare,
Government of Nagaland kübok
Drugs Control Administration
ajanga nüburtem dang tapi agi
painkillers, talisa Non-Steroidal
Anti-Inflammatory Drugs
(NSAIDs), antibiotics aser
chronic kidney tashidak den
sendaktepa alibatem mamshitsü
atema Health Safety Advisory
ka agütsüogo.

Drugs Controller General
(India), Central Drugs Control
Organization, Government of
India nungi totuyuba agütsüba
aser ajungshiba nung ajemdaker
mozü balala kumdanga amshitsü
aser paidoktettsüba timtem nungi
jenbua alitsü nükjidong nung iba
advisory ya agüja liasü.

Nüburtem asoshi advisory
nung ashiba agi NSAIDs,
painkillers aser antibiotics tem ya
medical advice makai tapi agi
magitsüla, tanen makai mapang
talanglang magitsüla.

Antibiotics ya pei sasa alia
machitsüla mesüra
'uncomplicated viral infections'
timba densema antibiotic
treatment agitsü mesayuba
nunga magitsüla.

Antibiotics ya healthcare
professionals temi agütsüba ama
agitsüla aser tangar den
melemsateptsüla mesüra anünga
aliba mozü tema mamshitsüla, ta
ashi.

Tezüng (kidney) tashidak
alirtem mesüra talisa renal
impairment asoshi tanga risk
factors alirtem dang NSAIDs
mamshidang healthcare
professionals nem osang
agütsütsü ashi.

Temang angoba, metaba
mesüra tanga symptoms maneni
alir mesüra mapang shia alirtem
dang pei mulungba nung
painkillers mesüra antibiotics
tanen makai magitsü aser
medical teyari bushitsü
ayongzük.

Healthcare professionals tem
dang NSAIDs aser antibiotics ya
clinical tsütsü nungi nüngdakba

mapang shiranger indang clinical
condition, arishi küm, co-
morbidities, concomitant
medicines aser tanga risk factors
asadanger ang agütsütsü ashi.

NSAIDs ya mapang tatsütiba
atema 'lowest effective dose'
agütsütsü merangtsüla, talisa
renal impairment timtem
ajurutsüsa alirtem asoshi kanga
junga asadanger ang agütsütsüla,
ta ashi.

Renal impairment,
dehydration, cardiovascular
disease mesüra sendaktepa aliba
timtem adoktsüsa tanga
conditions aliba patients nem
NSAIDs agütsüdang tapet mera
agitsü healthcare professionals
tem dang ashi.

Antibiotics ya 'applicable
antimicrobial stewardship
principles' den apet zülutsütsü/
agütsütsü ayongzük. Healthcare
professionals dang 'causative
organism, site and severity of
infection' aser nüngdakba nung
tapet microbial investigations
aser susceptibility patterns junga
reprangtsü ashi. Menüngdakba
nung therapy meyoktepba,
antibiotic tim masüba shimba,
dosing meshidak agütsüba aser
menüngdakba nung mapang
talanglang antibiotic agütsüba
yimyatem mamshitsüla, ta
Department ajanga ashi.

Ano pharmacists, retailers
aser distributors tem danga
Schedule H, H1 aser tanga
prescription mozü ayokba nung
ozüng sülen shidak anidaktsü
metetdaktsü. Schedule H/H1
mozü tem ya Drugs Rules, 1945
nung shia aliba ama dak alaka
mayoktsüla.

Pharmacists aser retailers
tem dang tapi agi pei sasa
antibiotics agitsü majungshitsüla
mesüra prescription-only
NSAIDs agütsütsüla aser iba
ama mozü indang labels nung
shia aliba yimya shidak
amshitsüla, ta ashi.

Mozüki aser healthcare
institutions tem danga item mozü
agütsüba nung kanga kumdanga
mera agitsü shia liasü.

State nung painkillers aser antibiotics
kumdanga amshitsü metetdaktsür

Dimapur, Rongjui/Sept. 29
(TYO): Jubilee Memorial
College, Mokokchung ajanga
HIV nungi jenbua alitsü,
tendangtsü, anepalutsü aser
HIV/AIDS dak sendakba
'stigma' aser bendanga amshiba
samadaktsütsü nüngdakba
awareness prokshitsü atema
September 29, 2026 nü
Mokokchung jila kübok tesem
pongu nung HIV/AIDS
Awareness Flash Mob
ayongzüka liasü.

"Know, Test, Treat, Support"
omen kübok ayongzükba
sentong ya Jubilee Memorial
College nung tenzük aser iba
sülen nüburtem amshiba tesem
pezü - Police Point, MMC
Complex, Public Ground Area
aser Sewak Gate Area leni ao.

Iba mapang kaketshir temi
lanurtem mulung nung
kongshitsüsa aser lanur dak
rangloker tsüngsangba, jilushi
aser awareness messages

temeyoktep ajanga HIV/AIDS
tebilemtsü lemsatepa liasü.

Iba flash mob nungya
kaketshir 14 aser tesayur asem
shilem agia liasü. Iba sentong
tesem balala nung agia jajadang
nüburtem aser talisa lanurtemi
temulung kanga agüja reprang
aser nisung 500-600 nem iba
osang sangoktsüogo südi ta
parnoki asadangtet.

Tejangja meteta aser khuret
angatetba ajanga HIV nungi
jenbu alitettsü aser mapang
shidak nung iba tashidak puteta
anepalutsü atema tekeraba
nung tendangtsü tongtipang lir
ta JMC kaketshir temi osang
sangdonga liasü. Parnokisa
HIV tashidak keta alirtem
Antiretroviral Therapy (ART)
ajanga temang anema
jangratema lidaktsür ta
angatetdakja liasü.

Iba campaign nungya HIV
menatepba nung tai angateta
aliba metongshitsüba nung

rangloka liasü. Kaketshir temi
HIV ya teka agi salemba,
azütepba, chiyongtsü lemsaa
achiba mesüra külemi mena
kazüba nungi memenar ta
angatetdakja liasü.

Kasa mapang parnoki
nüburtem dang osang tejangja
nung metaloka alitsü aser HIV
tashidak alirtem akhumtsüboa
amshitsü ajungshia liasü.

Iba flash mob nung ano
'stigma-free society'
kumdaktsütsü asoshi lanurtem
teiyaktsü shilem tulu lir ta
angatetdaktsü aser tetsübo aser
osang tiazü tem shisatsü, temeim
aser teyaritep agi melentsü
nüburtem ajungmesoa liasü.

Iba sentong nung tesayur Dr
Chubaienla Imchen, Assistant
Professor, Department of
Economics; Molongnenla
Pongen, Assistant Professor,
Department of History; aser
Yimnayanger Aier, Counsellor
nungeri shilem agia liasü.

JMC-i Mokokchung nung HIV/AIDS awareness agütsü

Dimapur, Rongjui/Sept. 29
(TYO): Peren district kübok
New Puilwa yimtsüng nung
September 29, 2026 nü 2 buba
Naga King Chilli Festival
ayongzüka mungogo, kong
nüburtem, sorkar indang
departments aser Naga King
Chilli aser horticultural produce
tem ajungketba nung shilem
agiba stakeholders tem dena
liasü.

Sentong akhumdong ADC
Peren D. Robin-i aluyimer tem
dang commercial production
timba kudaktsütsü aser iba
mersü shishilempatsü
mangdang tali akumba
agitettsüsa mera agitsü
ajungmesoa liasü.

Productivity tali
kumdaktsütsü, quality standards
shiak ayutsü aser yimya
tajungba nung tsünütsü, aongtsü
aser ongzükba sülen anepaluba
yimya tajungba amshia King
Chilli ya market nung jenjang
tajungba kumdaktsütsü asoshi

jembia liasü.
Aluyimer tem dang domestic

aser external markets tuluba
bushitsü aser külemi ayokba
ajanga market tesendaktep tashi
itshitsü lenmang bushiteptsü
ayongzük. Value addition,
packaging nung yimya shidak
amshiba, branding, aser quality
wazüka ayuba ajanga aluyimer
tajangzük tali akumtsü, ta pai
ashi.

Iba benjong nung
Department of Industries &
Commerce aser Department of
Horticulture, Peren nungia local
produce ajungkettsü,
entrepreneurship aser market
opportunities indang jembia
liasü.

Etwapeule Nza ajanga
sentong nung ken ka aten aser
Chairman, Village Council
ajanga melepzüng o jembia
tembang.

Iba sülen sentong
akhumdong aser tangartei stalls
tem samdanga liasü.

New Puilwa yimdak 2 buba Naga
King Chilli Festival mungogo

Jamu nung

World Heart Day

anogo amungba

m a p a n g

kaketsh irtemi

placard amer

walkaton ka

nung shilem

agiba noksa

nung angur.

New Delhi, Rongjui/
September 29 (Agencies):
India aser Mongolia na tsüngda
Hombarnü nungi tayimtsü
indang indanga senzü tenzükba
sülen linük ana tsünga senzütsü
asoshi ghonda 13 nungi 18 tashi
agia aliba tangbo ghonda pongu
shi dang kümogo.

Ulaanbaatar  nungi
mezüngbuba tayimtsü
Hombarnü Indira  Gandhi
International Airport nung
Terminal 3 anepdang 7:20 nung
tonga liasü.  Kasa mapang
nung New Delhi nungia
mezüngbuba tayimtsü ya
nikongtsütsü 4:37 nung apusoa
liasü.

Tayimtsü ya Hombar shia
senzütsü aser linük ka nungi
linük ka atongtsü atema ghonda
pongu agitsü, ta Mongolia nung
India Embassy sangdong ka

ajanga metetdaktsü.
Tayimtsü ya Mongolia nung

Hunnu Air-i achaayangtsü
aser iba ajanga passenger tem
indang indanga senzütsü atema
maongka agütsütsü. Taoba
mapangbo tayimtsü ya Hong
Kong, Beijing mesür Incheon
ajanga senzüa liasü.

Tayimtsü indang indanga
senzüba ajanga linük ana
tsüngda alima penzürtem,
medical aser shishilemba balala
atema senzüsenpongertem nem
teyari agütsütsü imlar.

Maneni, tayimtsü indang
indang senzüba ajanga linük ana
tsüngda tang benoka aliba
multifaceted bilateral strategic
partnership tashi taitba
kümdaktsütsü ta kasa sangdong
ajanga metetdaktsü.

"Bilateral shishilemba tashi
taitba akümtsü kechiyong

khutem takaraba aser jenjang
dalangba agi shibelentettsü," ta
Embassy-isa metetdaktsü.

Kasa mapang nung India
aser Mongolia napronglai
lisopurtem nem gratis visa
agütsütsü aser e-visa facility
dena angutsü.

Mongolia dangi India
ambassador Atul Malhari
Gotsurve aser Hunnu Air CEO
Munkhjargal nati tayimtsü
senzüdaktsütsü atema ken o dak
sendaka alirtem den inyaktepa
aruogo.

Ulaanbaatar nung India
indang Embassy-i, tayimtsü
senzüdaktsütsü atema teyari
agütsüba asoshi India indang
Directorate General of Civil
Aviation (DGCA) aser
Mongolia indang ministry of
road and transport dang kanga
pelaba lemsatepogo.

New Delhi, Rongjui/
September 29 (Agencies):
DMK-i Mongolbarnü
sangdong ka ajanga, September
30 nü INDIA bloc senden nung
parnok shilem magitsü,  ta
ashiba den Tamil Nadu
assembly elections sülen
Congress-i Vijay-i aniba TVK
party pusemba ajanga parnoki
opposition alliance toktsüogo, ta
ashi.

DMK otongdar  TKS
Elangovan-i ashiba agi,
Congress den mangatettep
aliba ajanga party aikati iba
senden nung shilem agitsü
atsüayonger. Ajisüaka pai
ashiba agi, par  par ty pur
ideologically bo longjemer lir
aser parnoki Bharatiya Janata
Party bo anemer.

"Minister mapa ana atema
Congress-i state nung TVK
shim. Anungji onok madener.
Congress-i parnok maneni
TVK den adentsü ta shiogo.
Parnok ya onok indang alliance
nung mali. Kechikodaser onoki
parnok pusemtsü? parnoki
ayongba senden nung onok
koda oa adentsü," ta
Elangovan-i ashi.

"Party aikati Congress den
manidakner, saka ideologically
parnok ajak longjemer lir.
Parnok ajak tebilemba kasa
aser BJP maneni anemtsü.
Anungji parnok INDIA bloc

senden nung adentsü nüngdaka
madoker, kechiyong party ajaki
ken o jangja lir, koba Congress
tangatetba den kasa lir. Senden
nung adenba ya formality ka
dang lir," ta pai shisem.

DMK pur June ita INDIA
bloc senden nunga maden.
Ajisüaka party-i mapang
tatsüka lir, Election
Commission-i ketdangsüa
agiba electoral rolls atema
Special Intensive Revision
(SIR) aser tanga election dak
sendakba ken o tem atema
Chief Justice of India dangi
yokba shiti nungbo sign süogo.

Kasa mapang nung
Samajwadi Party tekolakba
Akhilesh Yadav-a senden nung
shilem magitsü, kechiyong par
party-i Lucknow nung state-
level aluyimer  senden ka
ayongzüker lir. Party tenüng
nung SP lenir tejen kati iba
senden nung shilem agitsü.

Ajisüaka Akhilesh senden
nung madenba ya Elangovan-i
Congress dak tai
tongloktsüogo.  "Pa-a
(Akhilesh) senden nung
madentsü, aser aji Congress
tai," ta pai ashi.

Hombarnü Congress general
secretary KC Venugopal-i,
Rajya Sabha election
nominations dak sendakba nung
Yadav jelia sentong kar yanglur
liasü, ta ashi.

New Delhi, Rongjui/
September 29 (Agencies):
Sübokrem meshiba atema
Union home ministry
ketdangsür ana Mongolbarnü
puogo.

Foreign Contribution
(Regulation) Act (FCRA)
kübok züngoksemtsü atema
teyari agütsütsü asoshi lokti
tentet ka dang nungi sübokrem
meshiba atema ketdangsür ana
ya puogo, ta PTI sangdong ka
ajanga metetdaktsü.

Central agenciy tem den
angatettepa Delhi Police
Special Cell-i senior accountant
ka aser accountant ka ta New
Delhi nung September 28 nü
puogo, ta Ministry of Home
Affairs (MHA)-i metetdaktsü.

Ketdangsür anarongnung ka
tang MHA indang Foreigners
Division nung inyaker aser tanga
ka ya Pay aser Accounts Office
nung tinyakdak liasü. Pa ya
taoba mapang Foreigners

Division nung inyaka liasü, ta
ministry-isa shisem.

Ken o ashishiba sülen
ketdangsür ana yagi lokti tentet
kar den tongtepratepa parnok
FCRA nung züngoksemtsütsü
aser renewal atema teyari
agütsütsü asoshi sübokrem
meshia liasü, ta MHA-isa
metetdaktsü.

Ministry-i ashiba agi,
bushisüngdang maneni südar
aser temzüng ozüng aser
departmental inyakyim dak
ajemdaker aija aliba ketdangsür
ana ya merenshitsü.

Ochi mashi inyakyim
khenyongi tai matoktsü ta shia
MHA-i, FCRA dak sendakba
inyakyim ajak ya online nung
FCRA portal ajanga agütsür,
ta ashi

"Teyong nung inyaksangshir,
agent mesüra nisung shinga
nema FCRA service tem atema
teyari agütsütsü asoshi tashi
agüja mali," ta ministry-i ashi.

New Delhi, Rongjui/
September 29 (Agencies):
Central Bureau of Investigation
(CBI)-i Nirav Modi nem teyari
agütsüsang Sandeep Bharat
Mistry, UAE nungi anir aruba
sülen puogo. USD billion 2
alang Punjab National Bank
(PNB) ochi mashi ken o dak
sendakba nung pa puogo, ta
ketdangsürtemi Mongolbarnü
metetdaktsü.

Ketdangsürtemi ashiba agi,
Mistry ya ochi mashi ken o nung
sendaka aliba ajanga CBI aser
Enforcement Directorate (ED)
napronglai aputsü bushia liasü.

PNB ken o nung pa shilem
indang jembiba mapang
ketdangsür kati ashiba agi,
"Mistry ya entities balala
tsüngda sendaktepa inyakertem
rongnung tongtibang liasü, aser
pai anogoshia inyakyim

achaayanga liasü aser iba den
kulitem miimbanga ayutsü
atema amshili delete asüba aser
miim communication sabang
balala ajanga tetuyuba agüja
liasü."

"Paisa, diamond, hon aser
pearl jewellery tem
shishilembaba ama sayutsü
atema import-export document
taila yanglutsü asoshi renemba
nung shilem agia liasü. Maneni
pa den ken o nung aija alirtemi
foreign company balala indang
dummy director tem aputsü
amokerena mapa inyakdaktsü,
parnok tanga tesemtemi yok,
parnok indang electronic device
tem meshia ayu aser parnok ya
company kiburtem ama sayuba
kuli tailatem nung sign südakja
liasü," ta ketdangsür yagisa ashi.

Tanga ketdangsür kati ashiba
agi, "Mistry-i UAE nung dummy

company tem indang bank
account tem nungi senotsü
agizükba nung shilem agia liasü."

CBI aser ED napronglai pa
anema charge sheet benokogo
aser pa anema taküm July ita
Interpol red notice ka agüja
liasü.

Pa Hombarnü 11.55pm nung
Mumbai ariport atong aser
Bank Securities ketdangsürtem
aser CBI Fraud Branch
(BSFB)-i pua liasü. Pa Mumbai
nung okadak kati anir ao aser
judicial custody-i yokogo, ta
ketdangsürtemi ashiba den pa
yakta police custody-i yoktsü ta
shisem.

Ozüng alema
inyaksangshirtem anema
jenjang agiba mapang CBI-i
tesüiba küm ishika tsüngda
nisung 175 dak tema
bendanglen nungi anir aruogo.

Sd/- Assistant General Manager
(Premises & Estate)

Guwahati
Date: 30.09.2026

State Bank of India, Local Head Office, Guwahati
Dispur, Guwahati- 781006

TENDER  NOTICE
NORTH EAST STATE TENET KÜBOK TESEM BALALA NUNG BANK INDANG KITEM
NUNG NET METERING DENSEMA GRID CONNECTED ROOF TOP SOLAR POWER
PLANT TEM SUPPLY ASÜTSÜ,AMENOKTSÜ, TENDANGTSÜ ASER ANEPALUTSÜ ATEMA
JAOKER
State Bank of India, Local Head Office, Guwahati-i, Bids system (Technical Bid and
Price Bid) ana nung temsüa aser qualify sür aliba bidder tem nungi temalen shisema
aliba mapa atema tender tem jaoker. NIT, Pre-qualification criteria aser tanga kuli
kakettem Bank indang website https://sbi.bank.in/ >>>SBI IN THE NEWS nung
"Procurement News" nungi download sütettsü. Application benoktsü atema tatembangbuba
anogoji 17.10.2026 nü nikongtsütsü 2:00 ako tashi asütsü. Kuli kecha magütsüi application
tem agizüktsü mesüra magizüktsü Bank dak tashi lir.

DMK pur INDIA bloc senden nung maneni shilem magitsü

Sübokrem meshiba atema MHA ketdangsür ana puogo

India aser Mongolia na tsüngda tayimtsü senzü tenzükogo

CBI-i Nirav Modi nem teyari agütsüsang Sandeep Mistry puogo

Hombarnü New Delhi nung Vikas Kalia gang den khatepba sülen Delhi Police raratepba tesem nung
nokdaka aliba noksa nung angur. Ken O dak sendakba nung nisung ana puogo. Tena ya September
tom nung Sadar Bazar-Nabi nung khatepba dak sendakba nung aputsü bushia liasü.

https://sbi.bank.in/

Longkak aitba yimya tasen

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Kodangsa nübortemi government inyakyim nung
temulung mechilir aser nübortemi aginüba
mataloktsüdir,idangji nübortemi parnok tejashi

sayua longkak aitba sentong tapu balala ayongzüka
government-i parnok taginüba mataloktsü tashi timtem
agütsütsü meranger. Atangji, ibai nübortemi mulungba
yimten yimsüsüba, democratic, yimli nung tashiyim
amshia masü aser azü tokshia masü saka nübprtem tashi
amshia government inyakyim metongshia tajungba
kümdaktsütsü merangba mapa ka lir. Aji oda, khenkhenbo
nübortemi government mapa inyakba tesem shibangtsür
aser khenkhenbo yimti yimdong ajak amokbanga yur
shishilembaba mapatema kecha meinyakdaktsüi
shibangtsür. Ano, khenkhenbo lokti senden tulu
ayongzüka nübortem nem tangatetba agüja longkak aitba
sentong agir. Item ajakji nübortemi pei government dang
mepelaba sayuba aser nübortemi aginüba mapatem
inyakdaktsütsü asoshi takangba agütsüba sentongtem
lir.  Talisa, India nunger yimten nüchiso atema British
yimten anema raraba mapang nunga, Mahatma Ghandi-
i prangpong injang mebushi aser mamshi saka pai
nübortem anir tetsüng agi jaja, lokti sentong ayongzüka
agi aser telumia lumia among. Iba ama yimten nüchiso
meshia longkak aita amungba tashiji tulu liasü, anungji
aji metizükteti British nungertemi India toktsür ao aser
India yimten nüchiso angu. Ibaji mesüka tanüa India
tesem balala nung Cockroach Janta Pary (CJP)-i lanurtem
ayongdena lumia amonger aser government nem
takangba agüja shisaboludaktsür. Aji oda, CJP teloki
lanurtem telok tulu ayongdener yimti lenjem amenbanga
yur anogosa anogo longkak aitba sentong agia amongba
yaa tanü linük nung lanurtem longkak aitba yimya tasen
ka kümogo. Item longkak aitba yimyatem dakji alaka,
tanü Nagaland nung lanurtemi government inyakyim
anema longkak aitba yimya kaji yakanü Pfutsero nung
Central Chakhesang Youth Organisation (CCYO) purtemi
Nagaland Forest, Environment aser Climate Change
department-i par züngsem tajung ka dak mejungi
benshiba anema sobaliba süoshi agir meyu ola agüja
ADC office-i orr Chief minister dangi züluba takangba
shiti agütsübaji ka asütsü. Iba jagi kin ka telungjem
sayuba dang masü saka tashiyim mamshii timi nübortem
temeten aser taginüba yimten nem metetdaktsüa
longkak aitba yimya tajung ka sayur. Atangji, government-
i nübortem bilemba mataloktsü dang nübortemi tejashi
marem yimti nung shishilembaba tesem aser lenmang
lendi ajak nokdanga yur longkak aiter, ajisüaka iba ama
longkak aitba sentong jagibo government nung alirtem
timtemba dang masü saka nübortema takoksa ajurur,
anungji government dang mulung machi ser longkak aitba
mapang akok tashi nübortembo makoksatsüsa inyaktsü
junger. Atangji, asenok senso shiai pei lima ajungtsü
asoshi langkabosa tenla agütsütsüla, anungji ashiko
longkak aitba sentong nung kenü ananüka asen mapa
meinyak aser asen dokan melapok amongbaji asena
asen lima asoshi tenla agütsüba asütsüa akok. Aji oda,
asen lima ajungtsü aser asenok ajak ajangzüktsü atema
asenbo anogo kata makoksatsüla aser tenlaa kecha
magütsütsüla  saka nüboa, rongsena aser taküma tangari
dang agütsütsüla ta angatetba purtemjiang shitakba
alima raksartem asütsü. Tanü asen lima tajung aser shitak
küma yanglushitsü asoshi nübortem jashia longkak aittsü
nüngdaker, saka tashiyim agi masü saka Chakhesang
nunger lanurtemi sayuba longkak aitba yimyaji ajizüka
asenokia benshira, shinga daka zübo maket, azü tok kata
metokshi, injang kata mekhatok ser asen limai
temelenshi tajung tulu bener arutettsü.

ASANGSANG YIMYIM
~ Mrs.R.Mapukala Pongen, Merangmen Tzürangkong.

Ohi... Aotsür Aor senso tajungtem, angangni...
Yimdangjemtsü tsüngi o ka ayimoktsüdi ko...
Israel nunger tendak lenitsü Mosa shimtet.

Par nübori pa anema apuso, saka parnok-ang atakatem angu.
Tanüa ajaki Aor anema nokdakaka, amajok asütsü.

Kichiaser mezüng yongi Tsüngrem nüksaklok asen "AOR"

Nok nü mapang kilong nungi kimaia molutetba tensa.
America nunger den-ang Tsüngremi jembia,

Kodaker milen sangwa bener Aoli nung tetsüng ajemok.
Teyanglur sentong shibai nemtemtettsü.

Aor molungbo temerük, tarutsü nükla yur-ang inyaker.
Mezüng yongi Aor asoshi Tsüngrem sentong balaka liasü.

Aortem ! Mezüng apusoba ken shilua reprangdangti.
Otsü, Obou nunger akümlir limai meyiba marutetka.
Saka par tasü tait ochi molung tener shinga metsübu.

Naga lima asoshi Aori tarutsü senmang alizüka yutsüogo.
Tsükchir aser nok-nü-a metsübu-i meyipshi mera mali.

Iba jagi Aor kin yabo balaka ta lazüker British nunger-ia toktsür ao.

Tanübo aseni aniteta yutsüba chirnur, semchisemnuri,
An chanu ka dena memeyong, na ola tatok ta amokbangti asür.

Yashi-ang asoba kinü tanur nungi tetsür tanur tashi-i...
Aor chanu kati tilaka aibelen nung tsüngmok amoker ama.

Arem min longren longpang ajanga tetsüng agi pei khu bener,
Nüji kümdaktsüba to...Ohi...NAGA nunger naia koma bilemer.

Arung  putir nungi kinü tashi, ochi nungbo tara südi.
Ao kobang tsünger sünak sürem abener ORÜ atena.

Pei-i  asoba, mesütetba, temtema tanur ka intetdaktsür.
Shibai ni anepalua temaba jenjang ngudaktsü ta mepilemra.

Onok ya Aor chanu ta alia arakzüa ayimdenti ko !!!
Aorbo yakta ain matoker, talangka aremzüker, saka...

Tanübo terokong kichia maka, tsükma yimchi ama moazür.
Rongsenbo tim masüba lemang nungi agir makima angur.

Aki tetenzükertemjibo machi mejemi okrongseta,
Shikarir tsüngdang tsübua jenshiba arem shiruru ama.
Naga nunger wazüka ayutsü mechi, temtemsetogo ni...
Süra shiri alangzüktsüba yimli nung ngasa-atemer !!!

Ohi...Tetsüra ola atokdi...asena temeden lirko !
Aki putu-a tetsüri orü atena teburtem tongpangi yok.

Arür kolak lepa bener arudang, konang naroküm ken tenloktsü.
Oh...ajem-ajema melili...Israeltsür Deoborai anir tongpang akok.

Repranga liang, asüngbo asen chir, semchir tashi,
Tangar alar asütsü, tanü ola matokra ya ataloklang-lang.

Joko o tembang ya dang tang ya tebong langdi.
Kar dak atalokdang, pei dak kongshi ama shishia bilemdi.
Aor yimli mayoktsü, tanü asen takoksa aremtsü ochi nung.

Tanü asen teinyaktsü senzüka yutsüra, tarutsü lanur kongi aotsü.
Tangar kin-i asen Aor linük anitsüpur ajak ajemzüka yutsür.

Oh...tang ya ochi ola atoktsü Aotsür Aor ajak dang ayimoktsür ani..



Rongsen timtem
"Aser Abram nashinüker O Lot nashinüker na

raratepa adok"
(Lipok 13 : 7).

Rongsen nung timtem aliba tetka  tanga
nung mali. Rongsen renlokdang kibong nung
alir rongsen nung mangatettep adoker.
Rongsen arendang temeim arenbaji kanga
ajema lir. Lalushipong rongsenji tashiyim
yipten ka akümer koba nung jabujari mejangba
tashi itta kümdaktsür. Kechiaser morumoruji
takok den lidaktsür. Taka tia aser sensak tia,
anapronglai tanüla mokonga kümdaktsür.
Morumoruji tongtibang masü yimya amuokba
lir. Tenük meremji iba nungi adoker, aser
nükmerem jagi rarabangsen ajungmesor.

Anungji rongsen jagi tatidangba tali
adokdaktsür.  Jungtepba jagi takaba
renlokdaktsür. Anungji  tia tajungji tali
kümdanga agizüktsü tenüngdaktsü. Asen
Tsüngremi mi aketba lijakjang sepdaktsüba
takok nok-o-nü asen nem agütsütsü.

Abrahami marakzüi Tsüngrem dak amang.
Terotu nung raksatsüba lendong ajak nungi
Kibubai pa kümzük. Pa rongsen renloktsü, saka
aji pa taküm aser Tsüngrem tsüngda nung
ambangyim agi amshitsü memela.  Pa
azükaruba mapang songjen pai tematiba
akümbok nung jenok, aser tematiba aküm
kübok ali.

Pa dang yamai shidi: Taküm aser rongsen
ne temoatsütem lir. Nai mulungba nung alitsü
aser amshitsü sayuang. Amen.

Liangmai Baptist Pastors Council lokti tensen tenzükogo

Jaroslaw, Rongjui/Sept. 29
(Agencies): Külem putir ka
kotari agi tsüngsetba sülen iba
kasa lendong nungi takum
jenbur Father Adrian
Mantykiewicz anogo ana lir
Jaroslaw nung aliba Benedictine
sisters' abbey langpangi arua
tatok agütsüba o jembia liasü.

"Yisu Khristan nütsüng ka
ama, kü tenüng nung, Father
Marek tenüng nung aser Father
Stanislaw tenüng nung, onoki
tatok agütsür ta ni kanga jangjaa
shiner," ta Father Mantykiewicz-
i Jaroslaw nung aliba
Benedictine Sisters' abbey nung
September 26 Mass mapang
ashi aser iba video ya tesem
balala nung prokshia yimten
yimsüsür, putir aser social media

amshir tem mulungjang nung
kongshi.

September 24 lendong sülen
abbey nung Mass benjong ibai
mezüngbuba liasü, kong nisung
pongu dak kotari agi atsüng.
Father Stanislaw Zbojniewicz
ya pa zübu agi asü. Father
Mantykiewicz ya mozü kidang
temang anepalur kasa anogo
kidangi yok. Father Marek
Pienkowski ya mozü kidang lir
saka terabo temelenshiba lir, ta
abbey ajanga September 25 nü
shia liasü.

"Yimya balaka nung ni nenok
danga onok dak timtem agütsür
asoshi aser pa nem taochi
agüjang ta
sarasademdaktsüner. Ni item o
yak ü mulung taroktiba nungi

ashir. Pai iba sarasadem ya
nüngdaker," ta Father
Mantykiewicz-i ashi.

"Iba abbey nung kechi
temenen sentong atalokogo,
asenoki ibaji mapa tajung,
temeim aser tatok agütsüba
ajanga alemtettsüla," ta pai ashi.

Iba lendong agütsür ya arishi
küm 31 tain Ukraine senso ta
temulung melemi lir. Father
Mantykiewicz-i nisung ka kijai
mapa tamajung inyakba mechi
Poland nung alir Ukraine nunger
ajunga mesembatsü o jembia
liasü.

"Iba lendong agütsür aruba
linük tenüng masentsü ni
mepishir, kechiaser temenen
mapa ya tejangja nisung kati
inyakba lir. Tejangja nisung ka,
pa meyong tenüng lir, pa
meyong takum aser pai inyakba
asoshi khuret abener. Iba mapa
ya tangari meinyak. Iba ya
nisung ka liasü," ta pai ashi.

Pa o angartem dang
temenen atema temenen agi
melangzütsü saka temeim,
teyari, tangatettep aser anepalu
agi langzütsü ajungshia liasü.
"Asen arogo, asen yimti, asen
province aser asen linük nung
aliba nüburtem akhumtsübotsü
ni ajungshir. Adianu linük ana
ama kati ka akhumtsüboa
yariteptsü ni ajungshir," ta pai
ashi.

Kuda V illage Baptist Church nungi shisalen sayurtem den külemi Liangmai Baptist
Association Pastor tem Jalukie B Baptist Church nung September 29, 2026 nü Pastor's Retreat
sentong agiba sülen tangokba noksa nung angur.

Russia-i Ukraine amak
tenzükba den külemi Polish
nüburtemi angati teyari mapa
tulu inyak tenzüka Ukraine
nungertem parnok kidang aniok,
aser item mapa ya arütsü nung
aliba Jaroslaw yimti nung
mezüng tenzük.

Saka tanü akhi otsü nung
mangatettep aliba mechi linük
ana tsüngta yimtenren
tesendaktep mejungi akumba
mapang nüburtem temeim-a
samaa aor, aser Polish nunger
kari iba lendong asoshi Ukraine
linük ajunga tenüng asen.

"Ukraine nung rara
tenzükdang, asen arogo nung
kechi inyaka liasüar nenoki junga
bilemtettsü - iba tesemi arur,
teyari, temeim aginer asoshi
asenoki pela agizük," ta pai ashi.

"Yangi alir shinga teyari
magütsüi metoktsü," ta pai ashi
aser mapang ka-ka iba tesemi
arurtem yaritsü asoshi ammang
tepiyong mapa inyakba
bilemteta jembi. Rara tenzüker
arogoki Ukraine nunger yariba
amakok mekumdaktsütsü
Father Mantykiewicz-i ashi.

Kasa mapang prosecutors
temi temulung melemi alisang
Ihor M. anema nisung tepsetba,
nisung tepsettsü merangba aser
temang nung kanga sashia
yirutsüba ken o benokogo.
Psychiatric experts temi pa dak

psychotic symptoms timtem
aliba ajitetba yong tang iba ken
o nung shilem magir, ta
prosecutors temi ashi.

September 26 nü court kati
pa ita asem pua ayutsü aser
ibaji hospital ward ka nung
tanüker dener ayutsü totuyuba
agüja liasü.

Polish osangkaket
Rzeczpospolita ajanga ashiba
agi Germany nunga police nem
timtem agütsüba ken o nung
Ihor M. tenüng police record
nung lir aser Czech database
nunga 'undesirable person' ta
züluoka lir. Osangkaket ajanga
ashiba agi item osang ya Polish
police-i bendanger ozüng amshir
ket nungi meshi. Prosecutor
temi tang tashi iba lendong
agütsüba nükjidong mejangjai lir.

Küm 40 tashi putir inyaka
arusang arishi küm 67 tain
Father Zbojniewicz den tepila
sentong ya Jaroslaw nung
September 28 nü tenzüka
Archbishop Adam Szal of
Przemysl-i anir agitsü, ta arogoi
ashi. Iba sülen par yimtsüng,
Grzeska nung September 29 nü
tatembang tepila sentong agia
aremtsü.

"Asenok kati ka anepaluti.
Aser asen takum nung ajurur
ajunga asenoki meimti," ta
Father Mantykiewicz-i
arogopur dang ashi.

Dimapur, Rongjui/Sept. 29
(TYO): Liangmai Baptist
Association (LBA) kübok
Liangmai Baptist Pastors
Council Nagaland pur 27 buba
Annual Gathering sentong
Liangmai Baptist Church Jalukie
B nung tenzükogo. Iba sentong
ya "Set your house in order"
omen kübok September 29 nü
tenzük aser September 30, 2026
nü tembangtsü.

Iba sentong den külemi
Kuda Village Baptist Church
nunga September 29 nü Pastor's
Retreat sentong ka ayongzük,
kong shisalen sayur Rev.
Kenilevi Khate, Rev. Miazielie
Sakhrie aser Shurhovilie Savino
nungeri "Discipleship, Goal
Setting", "Faith & Work",
"Doctrine of the Baptist
Pastoral Ministry and Worship"
onüktem nungi jembia liasü.

Khrista nütsüng ya taküm

tepiyong Pa tesayuba nung tashi
anga anidaktsü aser tangar
yaritsü tim, ta shisalen sayur
temi ashi.

Yisu mezüng südaktsütsüla
aser Pa o angaa tangar dang
temeim sayua tanüla süngjang
tali adokdakja ajemalur
Tsüngrem tenzüktsüla. Aser
pastor kati Laishiba tsütsü
nükjidong yur Tsüngremi
aginüba ama tanüla tsütsü
rangloker wadang inyaktsüla, ta
ashi.

Nükjidong ya map amai lir,
aser ibaji ajanga Tsüngrem
nükjidong ataloktsü asoshi len
anitsü aser aji melira na aotsü
nüngdakba leni moteti nemzütsü,
ta shisalen sayur temi ashi.

Shisalen sayur temi tamang
aser mapa indanga jembi aser
Khristan kati Tsüngrem dak
tamang yur anogoshi lenniba
bushiba ama tamang ayutsü

ajungshia liasü.
Tsüngrem o maneni bushia

temulungjang nung tesunep
indaktsütsüla aser tamang nung
tashi aitba tajangzük agia koda
masü mapanga Tsüngrem
temeim ajangshitsü ayongzük.

Pastor ka ama tamangertem
den fellowship agiba ajanga
tangar den sendakteper aser
kati ka yaria tanüla nung tashi
itshir, ta shisalen sayur temisa
ashi.

Liangmai Baptist Pastors
Council indang 27 buba lokti
senden ya Jalukie B Baptist
Church nung kasa arogoki
sponsor süa ayongzük.

Kuda Village Baptist Church
nung Pastor's Retreat ayongzüka
pastoral ministry atema shisatsü
agütsüba atema pelar, ta Pastor
Kaininglung Zeliang, president,
Liangmai Baptist Pastors
Council ajanga ashi.

Polish pu tir-i  pa yiru tsü r nem tatok agü tsü

Father Adrian Mantykiewicz tekolak nung bandages agi
aliper tejak nung zübu keter September 26 nü Jaroslaw,
Poland nung Benedictine sisters' arogo nung tatok
agütsütsü aser lendong agütsür asoshi sarasadema Poles
aser Ukraine nunger meimtepa alitsü o jembia liasü.

OLONG PAITEP   # 7664 TELANGZÜBA

OLONG  PAITEP # 7665

AO OSHI ANGAZÜKDAK:
TANÜ ANGAZÜKTSÜBA OJANG

Juijora

(n) nisung o nisung na tsüngda o paiteptsüba (gossipmonger)

* Juijora aketer nisungi tangar meputepdaktsür.

Juzüjura

(v) tanen maka  kazüa senzüa aliba ( roam around)

* Juzüjura senzürtemi mapa kata tema meinyaktettsü.

NAI-A YA METETTER

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük,
11. teronem, 12. Sempa,
13. Jahaz.

TIPLEN :

1. Telok, 4. Aluru, 6. Ozüng, 8. Emk,

9. Kin, 10. Teti, 12. Süir, 13. Jen,

14. Ola,  16. Talak, 17. Mazük.

TIPLEN

1. Inyaker ajangtetba - (3)

3. Bangsemo adokdak - (5)

6. Shitak mesüi inyak - (7)

7. Ya mimong nung angur - (3)

9. Reprangzük - (4)

10. Tasola - (5)

11. S _ _ _ _ - (4)

13. Yagi ajak ashioktsür - (3)

15. Ki aokba oset - (7)

17. Ak shi nung inokba tasen - (5)

18. Ishika - (3)

LANGTSÜNGLEN

1. Meshidak - (3)

2. Tanaben soshir - (7)

3. Iba anogo - (4)

4. Meshi - (3)

5. Yagi mi tsükloker - (9)

6. Shi tapu ka - (9)

8. Yagi ayimer saka ozü masü - (3)

9. Ajokba shiruru  ka - (7)

12. Inyaktet - (4)

14. _ _ _ hi - (3)

16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

15.06.1926 ~ 24.09.2026
Onoki teti meima aliba ozü tsürabur Mr. K. Nokensangba Kichu

(Chungtia) iba akümli toktsür aoba mapang onok mangyim tia
nung alidang yimer yimtsür, bendang balala nungi, kija kibongtem
aser lokti tentet balala shirnokisa onok temulung zürep mapang
sarasadem den nebu, rongsen aser shisatsü agi yaritepogo nenok
ajak dang kanga pelaba lemsateper.

Nenok temeim mapa tajung asoshi TulusangTsüngremi maneni
moajangma.

~ Temeim Chirnurtem, Semchirtem, Anükapang
aser Kinungertem.

MOLUNGNEN O

Aizawl, September 29, 2026
(Agencies): Mizoram Governor
General Vijay Kumar Singh-i
September 28, 2026 nü küm
asem atema combat drug
trafficking & substance abuse
anema inyaktsü mapa
tenzüktsüogo.

Kasa sentong nung Home
Minister K Sapdanga-i Khawzawl
district kübok Tlangmawi nem
Mizoram nung mezüngbuba
drug-free village ta jaloktsüogo.

Aizawl nung Assembly Annexe
nung minister tem, police aser
sorkar tongti ketdangsürtem, arogo
lennirtem, NGOs aser kaketshirtem
lia action plan tenzükogo.

Governor Singh-i sorkar
agency tem, lisopurtem aser civil
society yaritepa drug trafficking
aser substance abuse anema
inyaktsü ayongzük.

Mizoram ya kanga dang
tongtipang tesem ka nung lir aser
international border talang arrtsüa
lir. Anungji linük kübok tangaleni
drugs bener aruba noktangtsüba
nung Mizoram-i teinyaktsü tulu
lir ta paisa ashi.

"Iba ya tetenzüker dang.
Asenoki küm asem tashi nung
iba osang angutsü. Iba mapa
takok angutsü atema sendaktepa
alir ajaki tangatetba tajung agi
yariteptsüla" ta Governor Singh-
isa metetdaktsü.

Tlangmawi-i lokti shilem agia
tatishitsü tajung sayuba ya
pelashishia agizüker aser agency
temi drug anema mapa tajung
inyaka aruba atema tenüngsang
agütsür ta paisa ashi.

Iba action plan tasen ya Young
Mizo Association's (YMA) annual
theme, 'Ruihhlo Do' (War on

Drugs) den putepa lir. Operation
Jericho kübok cross-border anti-
drug operations inyaker aser
Hulhliap Short Stay Centre ajanga
detoxification & rehabilitation
services agütsür ta Governor
Singh-isa metetdaktsü.

Mizoram aser nübortem drug
khuret nungi kümzüka ayutsü
atema sorkar tenangzükba lir.
Enforcement agencies,
arogotem, NGOs aser loktitem
külemi yariteptsü ayongzüker ta
home minister Sapdanga-i ashi.

Taküm January aser August
tsüngda Narcotic Drugs and
Psychotropic Substances
(ND&PS) Act kübok ken o 635
benokogo aser bendanger 111
dena nisung 930 puogo ta pai ashi.

Kasa mapang tsüngda Rs 846
crore shi alang drugs puogo ta
Sapdanga-i ashi.

Shillong, September 29, 2026
(Agencies): Meghalaya sorkar
nem financial year 2026-27 atema
Post-Matric Scholarship for
Scheduled Tribes scheme indang
Central share agütsüogo.

Centre sorkari iba atema
Meghalaya sorkar nem Rs 94.03
crore agütsü. Ministry of Tribal
Affairs-i sanction order agütsüba
nung Meghalaya atema centrally
sponsored scheme kübok
Mother Sanction ama Rs
94,03,38,000 mulunga agizükba
shia lir.

Central share anguba sülen
state sorkari e-Kuber ajanga
beneficiaries nem Central aser
State shares agütsütsü.

Itanagar, September 29, 2026
(Agencies): Arunachal Pradesh
nung Tomo Riba Institute of Health
and Medical Sciences (TRIHMS)
nung mezüngbuba kidney
transplant takok ngua agitetogo.

TRIHMS, Itanagar nung iba

kidney transplant sütetba ya state
nung healthcare atema tongtipang
alizüng atongba lir ta Chief
Minister Pema Khandu-i ashi.

Iba transplant ya Deobarnü
agi aser New Delhi nung aliba Sir
Ganga Ram Hospital nungi senior

transplant specialists telok ka
teyari agia agitetogo.

State sorkari tesüiba küm
asem tashi Sir Ganga Ram
Hospital den külemi yaritepa arur
aser iba ya TRIHMS nung
doctors aser nurses tajungba
kümdaktsütsü atema lir ta CM
Khandu-isa ashi.

Iba surgery sülen Health
Minister aser Health Advisor na
den TRIHMS semdangogo aser
recipient aser donor kinungertem
den ajurutep ta paisa ashi.

"Kidney agir ya arishi küm 34
tain tebur ka lir aser tagütsürji
arishi küm 45 teyi lir" ta TRIHMS
transplant surgeon Dr Naloh
Mibang-i ashi.

Arunachal Pradesh nung mezüngbuba kidney transplant süogo

Meghalaya nem Rs
94 crore agütsü

Mizoram sorkari küm 3 anti-drug action plan tenzükogo

Arishi küm 32 tain Belgium nunger kati stilts
nung half marathon asemtetba atema Guinness

World Records otsü ka yangluogo.
Iba nisung ya Jonathan Engels lir aser pai 3-foot-
1-inch stilts semer Kortrijk, Belgium nung Skylux

Half Marathon asemtet ta Guinness World
Records-i metetdaktsüogo.

Jonathan-i ghonda 20, minute 30 aser second 44
nung 21.1-kilometre race tembanga asemteta liasü.

Arunachal Pradesh Chief Minister Pema Khandu-i Tawang Marathon 2026 atema logo, official T-shirt,
finisher medal aser mascot sayatsüogo. CM Khandu-isa CMO office nung sentong ka nung official
website aser registration platform lapoktsüogo. October 24, 2026 nungi 4 buba Tawang Marathon
2026 agitsü. Iba sentong ya Arunachal Pradesh sorkaro Indian Army den yaritepa ayongzüker.

Israel-i Gaza nung Hamas commander ka tepset
Cairo, Rongjui/September
29 (Agencies):  Israel-i
anüng ajanga Mongolbarnü
northern Gaza Strip amakba
sülen Hamas armed wing
tekolakba Izz al-Din Al-Beik
tepsetogo,  ta  Israel aser
Palestine nunger
ketdangsürtemi ashi.

Israel Ato Kilonser
Benjamin Netanyahu aser
Defence Minister Israel Katz
nati ashiba agi, Israel military-
i Beik dak rangloker iba tesem
amak aser pa tepsetogo, shiba
tesem balala amaktsü atema
sentong yangluba aser

züngsem tasen aniokba nung
densema liasü.

Kasa mapang nung
Hamas-isa  sangdong ka
ajanga Israel-i anepdang
züngia lia Gaza City kübok

Nasr tesem nung ki ka amakba
sülen Beik tepsetogo,  ta
metetdaktsü.  Iba tesem
amakba sülen ano nisung ka
süogo,  ta  health
ketdangsürtemi metetdaktsü.

Israel-i,  October  ita
ceasefire atema nangzüktepba
sülen manidaki Hamas puri
maneni tesem balala makdar,
ta ashiba sülen hopta ishika
tsüngda iba telok ya ta li
makdar.

Israel military-i ashiba agi
parnoki iba ita Hamas
züngsem 20 tepsetogo, kong
2023 küm October 7 nü Israel
amakba aser Israel nunger pur
aoba nung densema aliba
ketdangsür  tejentem aser
züngsemtem densema liasü.

Hamas-i ashiba agi,
parnoki tesem balala amaktsü
memeranger  mesüra
prangbong injangtem
bendentsü memeranger.
Parnokisa,  Gaza atema
nangzüktepba sülen
manidakba atema Israel
aitsüogo.

Taoba küm US teyongtsüi
ia  ceasefire ka benokba
mapang Gaza yanglushitsü
atema-a nangzüktepogo.
Ajisüaka Hamas puri
prangbong injang toktsütsü
memulungba aser Israel-ia
parnok sepaitemi anir maoba
janga sensaksem bangdaker
lir. Iba mapang Israel-i anüng
ajanga Gaza maneni makdar.

Ceasefire benokba sülen
Gaza nung Palestine nunger
1,400 tepsetogo, ta health
ketdangsürtemi metetdaktsü.
Israel military-ia Israel nunger
sepai pezü tepsetba
metetdaktsüogo.

Kodanga mamatetba ozü temeim Obala Talikaba Longkümer
(Longsa), ne mapa tajungtem aser ne temeim mapatem onok
molungjang nung teti rezünga lir aser nai sarasademba teti
menungra bilemteter.

"Onok molungjang nung na teti dena lir".
Nai teti meima aliba,

Temeim Kinungtsü, Chirnurtem aser Kinunger

SÜR KÜM 10 AJUNGBA MUNUNGRA BILEMTETER
30.09.2016  ~  30.09.2026

TENÜNGSANG AGÜTSÜR

Sd/-
(L. Kari Kichu)

President, MSM

Sd/-
T. Lipokyanger Pongen

Secretary, MSM

Office of the
Mokokchung Senso Mungdang

Mokokchung Village

Mokokchung Sensosanger rongnungi Wb. L. Martemjen
Longkumer, S/o Lt. Limameren Longkumer aser Wt. Imlilila,
D/o Mr. Martoshi Atsongchanger, sorkar tenzükba wadang nung
temaba menden Joint Drugs Controller aser Deputy Drugs
Controller, Drug Control Administration, Directorate of Health
and Family Welfare ajangzükba asoshi sensosanger nem
khonang tulu bener arutsüba tepela Mokokchung Senso
Mungdang ajanga lemsateper.

Tsüngremi maneni nena taküm aser kibong moajang ta
sensosanger ajak tamang sarasadem.

OFFICE OF THE

SENPO JAMIR TELONGJEM
CHUCHUYIMPANG, MOKOKCHUNG - 798601

TENÜNGSANG AGÜTSÜR

Sd/-
(Y AKUM SENPO JAMIR)

Tir

Sd/-
(L CHUBA)

Tongti Zülur

Senpo Jamir Telongjem,
Chuchuyimpang ajanga
Wb.Jungshi Senpo Jamir-i
Nagaland Sorkar kübok
Assistant Civil Supply Officer
jenjang tongtetba asoshi, panem
tenüngsang tetushi agütsür.

Nü taküm aser sempet
ajanga ano maneni takok   aser
temoatsü angutsü tsürabur
adainutem ajaki yimlaseta atar.
Tsüngremi nü wadang ajak nung
len ania moajangma.

Baghdad, Rongjui/Sept. 29
(Agencies):  US sepaitem
Iraq nung parnok indang
bases  t esüsaba nungi
Bodhbarnü ta shinung
ainshitsü, koba Iran aser par
den sendaktepa alirtem asoshi
takok anguba ama benjonger,
kong küm 20 dak tema raraba
mapang America  nunger
4,500 asüba linük nung tashi
sadema amshitettsü.

US sepaitem ainshitsü ya
2024 küm t ir  Joe Biden
mapang züngzüktep aser Iran
den rara nung liaka Donald
Trump indang administration-
i mapa kuma inyaker, koba
ajanga Tehran aser par den
sendaktepa alirtem sadem-
sadema inyaksangshitsü aser
Islamic State densema tanga
US tsükchir  tema meyipa
shilangtsü sapang agütsütsü
ta Iraqi security experts temi
ashir.

"Coalition ainshiba nungi

Iran ajangzüktsü, kechiaser
Ir aq nung Tehran tashi
amshitsü asoshi tenokdangba
ka  ama aliba  mitka r tem
ainshit sü ," ta  Ja sim a l-
Bahadli-i ashi.

Islamic Resistance in Iraq
indang tanishir Abu Mojtaba
al-Yasiri-i US ainshiba ya
Ir aqi Islamic r es istance
teloktem aser Iraq nunger
asoshi takok tu lu aser
Amer ican project  madak
takok anguba lir,  ta ashi.
Islamic Republic in Iraq ya
Iran-i yariba telungpur telok
ka lir.

"September 30 nü onoki
Iraq puti otsü nung kaket
tapak tanak ka lapokba aser
ozü l inük nung tashiyim
amshirtem tamakok ajuruba
indang benjongtsü," ta pai
ashi. "Iraq-i ozü sovereignty
ya  bendanger  ta shi agi
mongutettsü saka resistance
aser nübur temulungtetba agi

ngutettsü ta sayuogo."
US sepaitem ainshiba ya

Iraq nunger asoshi nüngtugu
amai jembir,  saka  Ir an-i
yariba teloktem tashi atema
khuret abener temibo parnok
anojungi ainshir ta ashir.

"Iraq ya tang tashi security
file agizüktsü junga merenem
ta amanger," ta Fallujah nung
Sunni t r ibal leader,
Abdulrahman a l-Zobaie-i
ashi.

"Iraq nunger  ajungai
sovereignty ajunga aginer
aser  Iraq nunger  kata  aji
atena menokdaktsü. Saka iba
yimya nung US-i aniba
coalition ainshiba ajanga Iraq
nunger  ajungai tsüboa
bilemba  tazüng
adokdaktsütsü."

Sunni Muslim dictator
Saddam Hussein yimli
laodaktsütsü atema American
sepaitemi 2003 küm Iraq
amak aser  iba l inük
amokbanga Shi'ite-i aniba
sorkar  ka  amenok aser

telungpur den küm aika rara
arur  2011 küm tatemlen
ainshi.

Pa rnoki I raq sepa item
yaria Sunni militant group
Islamic State madak takok
angutsü asoshi küm asem
majungdang shilanga 2014
nungi 2017 tashi rara liasü.

Kasa mapang Afghanistan
rara nung asüba dang anasü
agi timba "Operation Iraqi
Freedom" nung America
nunger  asü .  Afghanistan
nunga  2021 küm US
ajungbena ainshia  ra ra
tembanga liasü.

Küm ishika United States
aser Iran den yimtenren aser
mitkar tsütsü tesendaktep
tajung aruba linükji Iraq ya
kisüng liasü.

United States-i 2020 küm
Baghdad Airport  amakba
mapang Iranian commander
Qasem Soleimani tepseta
liasü. Iba sülen Iran tembar
temi US bases nung maneni
injang-bomb khaloktsü.

Taküm Iran den raraba
mapang US service members
18 asüba nungi parnok tenet
Iraq nung tepset aser tesüsa
army sergeant ka July ita
Erbil anasa base ka nung
drone amshia amakdang asü.

Ir an-i nükjidong
tatembangba ya American
sepaitem Middle East ajunga
nungi ainshidaktsütsü ya lir ta
ashir  aser  Iraq nungi US
ainshiba ya "axis of
resistance" asoshi takok ka lir
ta jembir.

America nungertem linük
aser region nungi ainshiba
sülen Iraq nung security tashi
aittsü,  ta  Iran par liament
indang Nat iona l Security
Commission nung deputy
chairman Amir  Hayat
Moqaddam-i Hombarnü ashi.

"Iraq nungi American
sepa item ainshiba  Ir an-i
pelashishia  agizüker  aser
yangji onoki yariteptsü," ta pai
Iran indang parliamentary
news service dang ashi.

Küm 20 sülen US sepaitem Iraq nungi ainshir

Na akümli toktsür tanü küm ka süitema oaka,
onoki yashi-ang atalok ama onok nüktzü makonger.
Na akümli nung mapang tatsüka alidang tulu tila
ajak den medemer tajung ama litetba, aser temeim
mapa inyakba onoki bilemteter. Onok kinunger
sentong tajung akadang na tena alitsü ama bilema
aiter aser menungrar. Na onok nungi pilaaka asen
teyanglur Tsüngrem den anisüngzük dak alitsü ta
imlar.

- Temeim Kinungtsü, Jabasotem,
Tsürabur aser Kinunger.

Izz al-Din Al-Beik

"Tamendakdak makangra lokti chireptsü."
B I L E M D A N G A N G

Mokokchung nung '4 buba Inter-Departmental Sports Meet' asayar Nagaland State & Para Games (NSPG)
nung asaya kar bendenlokogo

4th Inter-departmental Sports Meet nung shilem agirtem tenangzükba agiba mapang
tangokba noksa nung angur. Mokokchung, 29th September 2026.

Mokokchung, Rongjui/
September 29 (TYO): 4 buba
Inter-Departmental Sports
Meet 2026 Mongolbarnü yangi
Mokokchung Multi-Purpose
Sports Complex nung Ao
Senden Tir, Marsanen Imsong-
i meraketa tenzüktsüogo.

Taküm iba saisabong
sentong nung department 30
dak tali arua shilem agidaki.
Taküm shimtetba asayatemji
yamai - Badminton, Carrom,
Chess, Athletics, Table Tennis
(TT), Futsal, Penalty Shootout
aser Arm Wrestling lir.

Tanep iba sentong
Mokokchung Town Baptist
Arogo Sr. Pastor Rev. Dr.
Ponen Longchar den temoatsü
meshia sarasademer tenzük.
Chief Host Mokokchung
Deputy Commissioner, Ajit
Kumar Verma IAS aser
Mokokchung ADC & 4th Inter-
departmental Sports Meet
Convenor, Atsungba Walling
natia shilem agia jembi. Eden
Academy school tanurtemi ken
tajung ka aten aser District
Youth Resources & Sports PIS
Hongba Konyak ajanga

tenangzükba agia liasü.
Yaküm iba saisabong nung

senpet teimtibaji (championship
trophy) Health & Family
Welfare Department-i angu.
Taküma iba championship-ji shir
department-i abentsüar
meshiteter, kechiyong taküm
balaka shilem agir ajak
terenemshiba tulu nung arua lir.
Iba saisabong shibangba sentong
1st October nü agitsü aser iba
nung 1 AR Commandant Col.
Nagendra Kumar Saraswat
tetushi tesemdanger asütsü
jaoka lir.

Mokokchung Rongjui/ September 29(TYO): Dr.T.Ao Trophy Silver Jubilee sentong dak
sentakba nung tanü Renpu Lu Astro Turf, Ungma Mokokchung nung Nagaland Football
Association Media team, Mokokchung District Football Association aser Mokokchung District
Public Relation Officer aser Mokokchung Press Club pur telongjem sentong iba Dr.T.Ao
Trophy Silver Jubilee sentong osang balala prokshiba maparen takok ngua achayangtsü
asoshi telongjem senden ka menogo aser iba sentong nung adenertem külemi tangokba
noksa nungji angur.

Rongjui/December 29, 2026
(Agencies): Asian Games
2026 nung Uzbekistan den
kanga dang tongtibang asaya ka
asayatsü lia Pakistan volleyball
team asayaba tesem tai kati
anir ao.

Pakistan captain Murad
Jehan-i Instagram ajanga team
bus tanga gymnasium kati anir
aoba atema kanga tezü adangba
lemsatepogo. Iba ajanga
asayartem asaya atema
renemtsü asoshi mapang mangu.

"Onok asaya tongtibang ka
asayatsü lir, saka bus anisangi
onok koba gymnasium nung
asayatsü aji mejangjai liasü," ta
Jehan-i bus nung mangaokba
video ka ajanga ashi.

"Pai lenmang tai agi aser
onok gymnasium tai kati aru

aser tang onok mapang mali
kümogo. Onoki Japan dang
nungi ya bo imla maliasü. Iba
amala yabo mataloktsü asü," ta
pai shisem.

Tesem tai-i anir aoba ajanga
asayartem asaya atema
renemshitsü asoshi mapang
peria magütsü. Jehan-i ashiba
agi, asayartem karbo bus nung
süoshi melentsüsa aküm.

Pakistan captain-isa,
chiyongtsü peria manguba
ashishiogo aser ashiba agi,
asayartem training agir aruba
mapang chiyongtsü peria malir.

Tetsükdaktsü adokaka
Okazaki Chuo Sogo Park
Gymnasium tonga aoba sülen
Pakistan team-i 3-0 agi
Uzbekistan kokogo.

Asayamung achaayangba

nung tetsükdaktsü balala
adokba atema asayamung
ayongertem rongnung
tekolakbai tatok meshiba sülen
anogo ishika lir iba ya atalokogo.
Asayamung ayongertemi ashiba
agi, mimlai lia menor asayar aser
team ketdangsür 2000 shi aruba
ajanga inyaksangshi nung
timtem adoker.

Maneni ano tzünglu kanga
aruba ajanga asaya nunga
tetsüdaktsü adoka arudar.
Tebur cricket asaya nung
Pakistan aser Hong Kong na
aser India o Afghanistan na
quarter asayatsü aliba tzünglu
aruba ajanga masayatettsüsa
aküm. Reserve day ka yua mali
asünung rankings dak
ajemdaker Pakistan aser India
na semifinal-i iogo.

Dimapur, Rongjui/
September 29 (TYO):
November 2 nungi 14 tashi
Chümoukedima aser Dimapur
nung asayatsü aliba Nagaland
State & Para Games (NSPG)
nung asaya kar bendenlokba
asayamung ayongertemi
metetdaktsüogo.

Item asayatem ya Nagaland
State & Para Games 2026 nung
bendenlokogo:

i) Lawn Tennis (Men)
ii) Sepaktakraw (Men &

Women)
iii) Table Tennis (Men &

Women)
iv) Volleyball (Men &

Women)
v) Wrestling (Men &

Women)
Item asayatem atema medal

events indang list ya balaka
sangdongtsü. Contingent tem ya
Nagaland kübok district 17 nungi
asütsü.

Asayar aser team tem ya

October 3 nungi 15 tashi nung
online ajanga züngoksemtsü.
Asayar ka khen züngoksemba
sülen melenshitsü makoktsü.

Asayamung ayongertemi
asayartem nem tanendak,
senzüsenpongtsü, chiyongtsü
agütsütsü aser tanga technical
inyakyim tem ajak
anepalutsütsü. Asayamung
nung shilem agitsü atema
arutsüba aser aotsüba anogo
tanga sangdong ka ajanga
metetdaktsütsü.

Nagaland Olympic
Association nungi
tongteprateptsü atema
ketdangsürtem yamai alitsü:
a) Khuvinu - +91 9362355375
b) Kivitoli - +91 9863188216

Parnok den Hombarnü nungi
Hokolbarnü tashi mapa inyakba
anogotem nung anepdang 10
nungi nikongtsütsü 4 ako tashi
nung tongteprateptettsü, ta
NOA media team-i sangdong ka
ajanga metetdaktsü.

Rongjui/September 29,
2026 (Agencies):
Mongolbarnü tang asaya aliba
Asian Games 2026 nung
shooter Neeru Dhanda-i tetsür
trap kija asaya koka gold medal
ka nguogo. Lai point 28 ngua
takok angu koba Asian record
tasen ka lir.

Haryana nungi arishi küm 26
tain asayar yagi taoba mapang
Asian record point 24 aliba
ajateta gold medal nguogo. Iba
medal anguba sülen Neeru ya
Asian Games nung tetsür trap
kija asaya nung gold medal
anguba mezüngbuba asayar
kümogo.

July ita-a lai World Cup nung
gold medal ka anguba sülen la
ya iba asayamung nung gold
medal anguba mezüngbuba
India tsür kümer liasü. Lai Italy
nung Shotgun World Cup nung
gold medal angu.

Maneni Aashima Ahlawat
aser Manisha Keer  na den
senteper Neeru-i tetsür trap team
asaya nung silver medal ngur
liasü. Parnok asem senteper
point 328 ngua China sülen
tanabuba jenjang nung tembang,
shirnoki point 346 angu.

Mongolbarnüsa India tetsür
4 x 400 m relay race team-i gold
medal nguogo. Team nung
Kiran, Poovamma Machettira,
Prachi aser Vithya Ramaraj
nunger densema lir.

India team-i alizüng 3:29.69
minute nung tongteta tang asaya
aliba asayamung nung track and
field events nung linük atema
mezüngbuba gold medal
ngutsüogo. Bahrain (3:30.21)
aser China (3:31.02) na
tanabuba aser tasembuba
jenjang nung tembanga liasü.

India tetsür 4 x 400 m relay
race team-i Asian Games nung
tang agi medal 12buba nguogo,
kong gold medal tenet anguba
densema lir. Teburtemia 4 x 400
m relay race nung bronze
medal ka nguogo.

Maneni India nunger asayar
Gulveer Singh-i tebur 5000m
sprint nung bronze medal ka
ngua taküm Asian games nung
medal asembuba nguogo.

Pai alizüng 13:32.75 nung
atong aser Bahrain nunger
Birhanu Balew (13:30.79) aser
Japan nunger Tomonori
Yamaguchi (13:31.43) na sülen
tasembuba jenjang nung
tembanga liasü.

Pai tebur 10,000m
asemtepba nung alizüng
28:29.38 nung tongteta silver
medal ka, aser tebur 1500m
asemtepba nunga alizüng
3:36.72 nung tongteta silver
medal ka ta medal ana
nguatoker liasü.

Pa ya India nunger track and
field asayartem rongnungi Asian
Games ka nung medal asem
anguba asayar tanabuba
kümogo.

Taoba mapang Lavy Pinto-i
New Delhi nung Asian Games
asayaba mapang tebur 100m
aser 200m nung gold medal aser
4x100m relay nung silver medal
ngur liasü.

Pakistan volleyball team asayaba tesem tai kati anir ao

Asian Games: Neeru aser 4 x 400m
Relay tetsür team-i gold angu

